
	Климатски промени и здравје – Екстремни климатски настани



Нашето здравје зависи од средината во којашто живееме, па затоа, сосема е логично што климатските промени влијаат врз нашето здравје.
Сè почесто забележуваме екстремни временски појави, како поплави, жестоки бури и топлотни бранови.
Не само што просечните температури во Австралија се зголемија во текот на минатиот век, туку и топлотните бранови станаа подолги, пожешки и почести.
Ако климатските промени продолжат да се случуваат, ќе продолжи и овој тренд.
Подолгите и пожешките лета не само што ќе ја зголемат опасноста од пожари и суша, туку исто така, ќе му се закануваат и на нашето здравје.
Екстремната топлина поттикнува срцеви и белодробни заболувања, со што луѓето со хронични болести се изложуваат на понатамошна опасност.
Бактериите, како што е салмонелата, се развиваат во топлина, со што се зголемува опасноста од труење со храна и гастроинтестинални болести.
Исто така, повисоките температури може да доведат до штетно размножување на фитопланктонот во водните маси, што ѝ се заканува на безбедноста на нашата вода за пиење и ги изложува луѓето на токсини.
Многу е веројатно дека повеќе луѓе ќе пливаат во текот на жешките денови, па така, сето тоа е поврзано.
Климатските промени се итен проблем што влијае врз нашето здравје – дејствувајте денес за подобра утрешнина.

